
Bashkësi, Komuna e Prizrenit, e përkrahur nga UNDP KOSSAC, në vitin 2010 kishte financ-
uar instalimin e kamerave vëzhguese në disa shkolla të mesme të kësaj komune, të cilat, sipas 
udhëheqësve komunalë dhe të arsimit kanë, rezultuar të suksesshme.4  

Megjithatë, incidentet e ndryshme vazhdojnë të ndodhin në shkollë apo rreth saj, duke qenë 
kështu faktorë të cilët ndikojnë në rritjen e pakënaqësive për shoqërinë dhe kërkesën e tyre 
për rritjen e sigurisë në shkolla. 

Të gjeturat e  hulumtimit tregojnë trende të ndryshme sa i përket sigurisë në shkolla, kërcëni-
meve apo pranisë së dukurive negative. Disa nga të gjeturat kryesore që do të prezantohen 
në këtë dokument janë se:

•	 Në përgjithësi, mbi 65 për qind e të anketuarve (prindër, nxënës dhe mësimdhënës) 
ndihen shumë të sigurt apo të sigurt, ndërsa vetëm  rreth 4 për qind ndihen të pasigurt.

•	 Shqiptarët kryesisht ndihen më të sigurt në krahasim me të anketuarit e përkatësive të 
tjera etnike. Gjersa mbi 11 për qind e të anketuarve të etnive të tjera ndjehen të pasigurt, 
vetëm 3 për qind  e shqiptarëve kanë deklaruar se ndjehen të pasigurt. 

•	 Shumica e nxënësve të anketuar  (rreth 64 për qind )  kanë deklaruar se ndihen shumë 
të sigurt apo të sigurt, ndërsa vetëm 4 për qind  kanë deklaruar se ndihen të pasigurt. 

•	 Nxënësit që jetojnë në fshat ndihen më të sigurt, krahasuar me nxënësit që jetojnë në 
qytet. Rreth 31 për qind  e nxënësve që jetojnë në fshat ndihen shumë të sigurt në shkollë, 
krahasuar me 19 për qind  të nxënësve që jetojnë në qytet, afër qendrës ose në periferi. 

•	 Gjithashtu, nxënësit e arsimit të mesëm të ulët ndihen me të sigurt në shkollë, në kraha-
sim me nxënësit e arsimit të mesëm të lartë. Rreth 30 për qind e nxënësve të arsimit të 
mesëm të  ulët ndihen shumë të sigurt, krahasuar me rreth 17 për qind  të nxënësve të 
arsimit të mesëm të lartë që deklarojnë një gjë të tillë. 

•	 Rreth 84 për qind e mësimdhënësve ndihen të sigurt dhe shumë të sigurt në shkollë. 
Ndërsa është me rëndësi të theksohet se  asnjëri nga mësimdhënësit e anketuar, nuk 
është deklaruar se ndihet i pasigurt dhe shumë i pasigurt në shkollë. 

•	 Prindërit, në krahasim me nxënësit dhe mësimdhënësit në përgjithësi, ndihen më të pa-
sigurt kur fëmijët e tyre janë në shkollë. Rreth 9 për qind e tyre kanë deklaruar se ndihen 
të pasigurt dhe shumë të pasigurt.

4Rezultatet e mbledhura nga Fokus Grupi i mbajtur me mësimdhënës, Prizren, Nëntor 2012.

•	 Vendbanimi gjithashtu është faktor që ndikon në ndjenjën e sigurisë. Prindërit me vend-
banim në fshat, ndihen më të sigurt kur fëmijët e tyre janë në shkollë, në krahasim me 
ata prindër që kanë si vendbanim  qytetin, qoftë në qendër apo periferi. Për më tepër, 
dallime të dukshme vërehen sidomos tek prindërit me vendbanim në qendër të qytetit, 
ku rreth 16 për qind  e tyre ndihen të pasigurt apo shumë të pasigurt, në krahasim me 
vetëm 3 për qind të prindërve në fshat, të cilët janë deklaruar se ndihen të pasigurt dhe 
shumë te pasigurt kur fëmijët e tyre janë në shkollë. 

•	 Në renditjen e kërcënimeve me të cilat ballafaqohen nxënësit apo prindërit gjatë rrugës 
për në shkollë apo kthimit në shtëpi, mjetet e komunikacionit dhe qentë endacakë zënë 
vend kryesor. Mjetet e komunikacionit paraqiten si problem primar për prindërit (41 
për qind) dhe nxënësit e arsimit të mesëm të lartë (36 për qind), ndërsa problem primar 
për nxënësit e arsimit të mesëm të ulët paraqiten qentë e rrugës dhe kafshët e egra (rreth 
58 për qind).

Rezultatet më të detajuara, që përfshijnë edhe çështje të tjera të hulumtimit, janë të përm-
bledhura në kapitullin kryesor të këtij dokumenti mbi perceptimin e nxënësve, mësim-
dhënësve dhe prindërve, mbi aspekte të ndryshme të cilat ndërlidhen me sigurinë dhe pro-
cesin edukativo-arsimor në shkollat e Komunës së Prizrenit.  

HYRJE
Dokumenti i Veprimit “Siguria në Shkollat e Komunës së Prizrenit” është publikimi i tretë 
me radhë dhe ka për qëllim që, përmes bashkëpunimit me institucionin relevant, si në këtë 
rast Kuvendin Komunal të Prizrenit, të hulumtojë dhe analizojë më në thellësi çështjen e 
identifikuar si shqetësuese - siç është siguria në shkollat e Prizrenit.

Mbrojtja e  shëndetit, siguria dhe mirëqenia e nxënësve dhe e kuadrit në shkolla është një 
ndër detyrat e përgjithshme të Ministrisë së Arsimit në Kosovë, e cila gjithashtu mban përg-
jegjësinë kryesore edhe për planifikimin, caktimin e standardeve dhe sigurimin e cilësisë së 
sistemit të arsimit parauniversitar. 

Komuna e Prizrenit,  e cila ndodhet në juglindje të Kosovës dhe ku jetojnë afër 180 mijë 
banorë, të shpërndarë në qytet dhe në 74 fshatra, zhvillon arsimin fillor dhe të ulët të mesëm 
në  71 shkolla, ku ndjekin mësimin gjithsej 27.513 nxënës dhe janë të angazhuar 1.555 më-
simdhënës, me një përpjesëtim prej 18 nxënësish për një mësimdhënës, raport i cili është në 
përputhje me UA për numrin maksimal të nxënësve.5 Sa i përket arsimit të mesëm të lartë, 
Komuna e Prizrenit ka gjithsej 14 shkolla të mesme, me 9.518 nxënës dhe 537 mësimdhënës.  

Edhe pse rezultatet e hulumtimit tregojnë se shkollat janë relativisht të sigurta në Prizren,  
ato nuk duket të jenë të paprekura nga krimi apo incidentet e ndryshme,  të cilat mund të 
ndikojnë në rrezikimin e sigurisë së nxënësve dhe arsimtarëve apo edhe në rritjen e ndjenjës 
së pasigurisë. Për këtë arsye, përpjekjet e institucioneve për të rritur sigurinë, në bashkëpun-
im të ngushtë me shoqërinë në përgjithësi, duhet të jenë vazhdimisht në rritje, me qëllim të 
forcimit të sigurisë së përgjithshme në shkolla, në njërën anë, si dhe përmirësimin e cilësisë 
së procesit edukativo-arsimor, në anën tjetër.    

Si rezultat i këtij bashkëpunimi  dhe i hulumtimit të detajuar, ky dokument do të shërbejë në 
identifikimin e aksioneve konkrete, që duhet të ndërmerren për të përmirësuar sigurinë në 
shkolla, si dhe do të ofrojë mundësinë e matjes së ndikimit pas implementimit të aktiviteteve 
nga institucionet përgjegjëse. 

Me qëllim të identifikimit të trendëve dhe perceptimit të qytetarëve në lidhje me sigurinë në 
shkolla në Komunën e Prizrenit, ekipi hulumtues ka përdorur një metodologji të kombinuar 
sasiore dhe cilësore, duke përdorur si metoda: anketimin, fokus grupet, si dhe të dhënat e 
tjera statistikore nga burimet e Policisë së Kosovës, Ministria e Arsimit, Shkencës dhe Te-
knologjisë, si dhe Drejtoria Komunale e Arsimit në Prizren. 

Për zgjedhjen e mostrës, është përdorur metoda e përzgjedhjes së mostrës në mënyrë të 
rastësishme dhe rezultatet e hulumtimit janë të bazuara në një mostër që ka përfshirë 525

5UA 17/2012, Numri maksimal i nxënësve për klasë dhe raporti mësimdhënës - nxënës.

qytetarë të Komunës së Prizrenit, duke përfshirë nxënësit nga shkollat fillore dhe të mesme, 
apo më konkretisht gjithsej: 358 nxënës, 80 prindër, si dhe 87 mësimdhënës. Përfaqësimi 
i komuniteteve ka qenë proporcional, ashtu siç janë të përfaqësuara në popullsinë e përg-
jithshme të Komunës se Prizrenit.

Dokumenti i Veprimit ofron fillimisht një analizë të gjendjes së sigurisë në nivel qendror 
dhe atë lokal, duke u bazuar në të dhënat e Policisë së Kosovës, si dhe pasqyron incidentet 
që ndërlidhen me shkollën, si përleshjet  mes nxënësve, incidentet në afërsi të shkollave, apo 
edhe dëmtimet e pronës së shkollave. 

Trendi i perceptimit të qytetarëve në lidhje me sigurinë publike në nivel nacional do të 
pasqyrohet në mënyrë të përgjithshme, bazuar në rezultatet e raportit të Pulsit Publik, si 
dhe do të ofrohet analiza e bazuar në rezultatet e hulumtimit të kryer me prindërit, nxënësit 
dhe mësimdhënësit. Konkluzionet dhe rekomandimet për veprimet e mëtutjeshme janë të 
ndërtuara mbi bazën e rezultateve të nxjerra nga hulumtimi. 

Gjendja e përgjithshme e sigurisë në Komunën e Prizrenit 

Gjendja e sigurisë së përgjithshme në Kosovë përgjatë viteve të fundit është konsideruar 
në përgjithësi si stabile. Megjithatë, perceptimi mbi gjendjen e sigurisë dhe kënaqshmëria 
e publikut me institucionet e sigurisë ka pësuar ndryshime ndër vite. Vlen të theksohet se 
që prej janarit të vitit 2011 ka pasur një trend pozitiv sa i përket treguesve të sigurisë. Kur 
të anketuarit u pyeten nëse ndihen të sigurt apo të pasigurt, kur janë jashtë në rrugë, 84% 
e kanë deklaruar se ndjehen të sigurt kur gjenden jashtë shtëpisë (krahasuar me 62% në 
qershor 2011), kurse vetëm 12% prej tyre kanë thënë se ndjehen përgjithësisht të pasigurt 
(krahasuar me 31% në qershor 2011). Kur janë analizuar këto të dhëna në baza gjinore, nuk 
janë vërejtur dallime të mëdha.6

  
Përkundër vlerësimit të gjendjes së sigurisë në Kosovë si stabile, shqetësimet e qytetareve 
megjithatë janë të pranishme. Kjo mund te jete rrjedhojë e veprave të ndryshme kriminale, 
të cilat ndodhin në Kosovë, e qe kanë shënuar një rritje  prej 4.5 për qind  të veprave të reg-
jistruara nga PK përgjatë viteve 2010-2011. Veprat penale, të cilat mbesin shqetësuese, janë: 
numri i madh i aksidenteve në trafik, vjedhjet, tentim vjedhjet etj. 
Natyrisht se incidentet e ndodhura në shkolla apo rreth tyre, në vazhdimësi kanë paraqitur 
shqetësim për nxënësit, mësimdhënësit, prindërit, por edhe për vetë institucionet. Inciden-
tet e regjistruara nga Policia e Kosovës, gjatë viteve 2011-2012, janë të natyrave të ndryshme.  
Gjithsej, në Prizren,  në  vitin 2011 janë  regjistruar 75 raste, ndërsa në  vitin 2012 kemi 34 
raste të  regjistruara. Në po këto dy vite, incidentet më  prezentë janë:  lëndimi i rëndë  tru-
por, vjedhjet e rënda, dëmtimi i pronës, si dhe lëndimi i lehtë  trupor, por nuk mungojnë as 
mbajtja në pronësi e armëve, detyrimet dhe prishja e rendit dhe e qetësisë publike. 

6UNDP, “ Raporti i Pulsit Publik 5”, fq. 36, 2012.

INCIDENTET E REGJISTRUARA Viti 2011 Viti 2012

Lëndim i lehtë trupor 16 10

Lëndim i rëndë trupor 7 1

Vjedhje 5 2

Vjedhje e rëndë 14 7

Vjedhje në tentativë 2 0

Dëmtim prone 11 7

Kanosje 4 2

Detyrim 2 0

Mbajtja në pronësi e armës 4 0

Prishja e rendit dhe qetësisë publike 6 2

Gjetja e armës dhe municionit 2 1

Incidente zjarri 1 1

Tentim vetëvrasje 1 0

Sjellje e pahijshme arrogante 0 1

TOTALI 75 34

Tabela 1: Incidentet e regjistruara në  shkollat e Komunës së Prizrenit 2011-20127

Bazuar në  të  dhënat e Policisë  së  Kosovës, në  vitin 2011, incidentet e regjistruara në  
shkollat fillore, në  vitin 2011 dhe 2012,  përbëjnë  56 për qind  të  rasteve të  regjistruara. 
Është  shumë  e rëndësishme të  ceket se shumica e incidenteve kanë  ndodhur  në  shkollat 
e qytetit, ku në  vitin 2011 përbëjnë  80 për qind  të  rasteve, ndërsa në  vitin 2012 përbejnë 
76 për qind  të tyre.

Perceptimi mbi sigurinë në shkollat e Prizrenit  

Perceptimi mbi mjedisin, padyshim se ndikon në sjelljen e individit dhe në krijimin 
e bindjeve për ambientin të cilin e rrethon. Gjatë hulumtimit të ndërmarrë, janë identi-
fikuar perceptimet e nxënësve, të mësimdhënësve dhe të prindërve në lidhje me sig-
urinë e tyre ne shkollë, me procesin edukativo-arsimor, si dhe me rolin e vetë prindërve 
në edukimin dhe angazhimin e tyre për rritjen e cilësisë dhe sigurisë në arsim. 

Si një tregues për siguri, të anketuarit janë pyetur se, në përgjithësi, sa të sigurt ndi-
hen në shkollë, apo sa të sigurt ndihen prindërit kur fëmijët e tyre janë në shkollë. Re-
zultatet e hulumtimit tregojnë se mbi 65 për qind  e të anketuarve ndihen shumë të sig-
urt apo të sigurt, ndërsa vetëm  4 për qind  ndihen të pasigurt dhe shumë të pasigurt. 

7Raporti nga Policia Regjionale e Prizrenit për vitin shkollor 2011-2012.

Mësimdhënësit janë grupi i të anketuarve të cilët ndihen shumë më të sigurt, në krahasim 
me nxënësit dhe prindërit. Është me rëndësi të theksohet se  asnjë mësimdhënës nuk është 
deklaruar se ndihet i pasigurt ose shumë i pasigurt në shkollë. Rreth 84 për qind  e tyre ndi-
hen të sigurt dhe shumë të sigurt, në krahasim me 64 për qind të nxënësve dhe rreth 52.5 për 
qind  të prindërve, që ndihen shumë të sigurt apo të sigurt kur fëmijët e tyre janë në shkollë. 

Prindërit, në anën tjetër, duket se janë grupi i cili deklaron nivel më të lartë të pasigurisë, 
krahasuar me nxënësit dhe mësimdhënësit. Afërsisht një në 11 prindër deklaron se ndihet i 
pasigurt ose shumë i pasigurt kur fëmija e tij/e saj është në shkollë.

Vendbanimi i nxënësve, i mësimdhënësve dhe i prindërve është parë si një faktor, i cili nd-
ikon në raportimin e ndjenjës së sigurisë në shkollë. Vendbanimi në fshat, edhe gjatë fokus 
grupeve, por edhe bazuar në rezultatet e hulumtimit, është parë si vendi me raportimin më 
të lartë të ndjenjës së sigurisë. Për këtë arsye, analiza është kryer edhe duke krahasuar në 
bazë të vendndodhjes së shkollës, ku nxënësit vijojnë procesin mësimor. Ndryshime statis-
tikisht signifikante vërehen midis nxënësve të cilët ndjekin mësimin në shkollat e fshatit, 
krahasuar me ata të qytetit. Rreth 81 për qind e nxënësve që ndjekin mësimin në shkollat e 
fshatit ndihen të sigurt dhe shumë të sigurt, krahasuar me vetëm 56 për qind të nxënësve që 
ndjekin mësimin në shkollat e qytetit. 

Figura 1:  Siguria e perceptuar në shkollë  për nxënësit, mësuesit dhe mendimi i prindërve për 
fëmijët e tyre 

8Bazuar në analizën Ki-katror, janë përfituar rezultate statistikisht signifikante për sa ë përket ndryshimeve në shpërndarje të ndjenjës së 
sigurisë në shkolla sipas faktorëve te mëposhtëm: zbatimit të rregullores në shkollë, prezencës së kamerave të sigurisë, vendbanimit dhe et-
nicitetit Është me rëndësi të theksohet se ekziston një korrelacion negativ mes ndjenjës së sigurisë së nxënësve në shkollë dhe vendbanimit, 
duke treguar se sa më  afër qytetit (afër qendrës) është vendbanimi, aq më shumë rritet pasiguria e nxënësve ( r=-0.177,p<0.001).  

INCIDENTET E REGJISTRUARA Nxënësit Mësimdhënësit Prindërit

Gjinia Vajza/Gra
Djem/Burra

63.4%
64.2%

82.1%
85.4%

51.7%
54.0%

Zbatimi i rregullores së shkollës Po
Jo

75.3%
45.0%

91.1%
71.4%

70.8%
26.7%

Ekzistenca e kamerave të sigurisë Po
Jo

58.3%
72.5%

86.0%
80.0%

50.9%
55.6%

Vendbanimi

Qytet afër qendrës
Qytet larg qendrës ose në 
periferi
Fshat

55.5%

56.4%
74.8%

80.0%

91.7%
90.0%

39.5%

58.3%
66.7%

Vendndodhja e shkollës Fshat
Qytet

80.7%
56.2%

81.8%
84.6%

70.0%
46.6%

Klasa ku frekuentohet mësimi I mesëm i ulët
I mesëm i lartë

65.9%
60.4%

NA
NA

51.2%
54.1%

Suksesi në gjysmë vjetorin paraprak

Shkëlqyeshëm
Shumë i mirë
Mirë
Mjaftueshëm
Dobët

59.6%
60.4%
65.4%
73.8%
71.4%

NA
NA
NA
NA
NA

NA
NA
NA
NA
NA

Etniciteti Shqiptarë
Të tjerë

66.30%
49.10%

88.20%
54.50%

56.50%
27.30%

Statusi i punësimit

I punësuar
I papunë (duke kërkuar 
punë)
I papunë (nuk kërkoj punë)
Tjetër (shtëpiak/e, 
pensionist, me aftësi të 
kufizuara)

NA

NA

NA

NA

NA

NA

NA

NA

53.50%

45.55

50%

75.50%

Tabela 2: Ndjenja e sigurisë së nxënësve, mësimdhënësve dhe prindërve sipas faktorëve de-
mografikë dhe faktorëve të tjerë8

Nxënësit dhe perceptimi i tyre mbi sigurinë në shkolla 

Duke qenë se nxënësit një pjesë shumë të madhe të kohës e kalojnë në ambientet shkollore, 
është shumë e rëndësishme që jo vetëm për mirëqenien e tyre po edhe për vetë procesin edu-
kativo-arsimor, të ketë siguri të lartë në shkollë. Natyrisht, se janë një sërë faktorësh të cilët 
ndikojnë në krijimin e bindjeve dhe perceptimeve për sigurinë në shkollë. 

Rezultatet e hulumtimit me nxënës tregojnë se përgjithësisht, tek nxënësit ekziston një nd-
jenjë e përgjithshme e sigurisë kur janë në shkollë. Afërsisht 64 për qind  e nxënësve të an-
ketuar janë deklaruar se ndihen shumë të sigurt apo të sigurt, ndërsa rreth  4 për qind e tyre 
kanë deklaruar se ndihen të pasigurt dhe shumë të pasigurt. 

Ndryshime statistikisht signifikante vërehen në raportimin e ndjenjës së sigurisë sipas vend-
banimit. Nxënësit, vendbanimi i të cilëve është në fshat, raportojnë nivel më të lartë të nd-
jenjës së sigurisë (75 për qind), vlerë kjo rreth 19 pikë të përqindjes më e lartë se nxënësit me 
vendbanim në qytet.

Ndërmjet nxënësve që ndihen të sigurt dhe shumë të sigurt, nuk vërehen ndryshime sig-
nifikante  sipas nivelit arsimor në të cilin ata ndjekin mësimin. Ndjenja e sigurisë së raportu-
ar prej nxënësve të arsimit të mesëm të ulët është 66 për qind, rreth 5 pikë të përqindjes më 
e lartë se ajo e nxënësve të arsimit të mesëm të lartë.

Sidoqoftë, janë një numër faktorësh të cilët ndikojnë në ndjenjën e sigurisë së nxënësve dhe 
krijimin e bindjeve nëse shkolla është një vend i sigurt apo jo për të zhvilluar mësimin. Këta 
faktorë, natyrisht se janë të një rëndësie të veçantë, e sidomos për të mundësuar që përmes 
veprimeve konkrete të ndikojnë në ndryshimin dhe rrjedhimisht rritjen e ndjenjës së sig-
urisë në shkolla.

Të gjeturat e këtij hulumtimi tregojnë se, në lidhje me ndjenjën e sigurisë në përgjithësi të 
nxënësve në shkollë, nuk vërehet ndonjë korrelacion që do të ishte statistikisht signifikant 
kur matet lidhja varësisht prej suksesit të nxënësve apo distancës së nxënësve nga shkolla. 

Gjithashtu, duke marrë parasysh tendencën në rritje për të rritur sigurisë në shkolla përmes 
metodave të ndryshme, siç është rasti i vendosjes së kamerave në shkolla, është parë si me 
rëndësi të shihet nëse, në shkollat ku janë të vendosura kamerat, ka ndjenjë më të lartë sig-
urie.  Por, rezultatet kanë treguar për një korrelacion negativ sa i përket ndjenjës së sig-
urisë në ato shkolla ku janë të vendosura kamerat ( r=-0.194, p<001). Pra, edhe përkundër 
ekzistencës së kamerave në shkolla, ndjenja e sigurisë ka qenë më e ulët tek nxënësit e atyre 
shkollave. 
Në shkollat në të cilat janë të vendosura kamerat, raportohet një nivel më i ulët i sigurisë. 
Ndoshta këto rezultate janë për shkak që shkollat që kanë pasur problem me sigurinë kanë 
qenë të përzgjedhura me programin për vendosjen e kamerave. 

9UNDP-ja ka organizuar dy fokus grupe, njërin me prindër dhe njërin me mësimdhënës në Komunën e Prizrenit, me qëllim të mbledhjes se 
perceptimit të tyre mbi çështjet që  kanë të bëjnë me sigurinë në shkolla. 

Rezultatet e anketës  gjithashtu ofrojnë të dhëna të bindshme që ndjenja e sigurisë në shkolla 
për nxënësit, ndërlidhet me zbatimin e rregullores së shkollës, vendbanimin, etnicitetin, 
moshën dhe vendosjen e kamerave të sigurisë në shkollë.

Kërcënimi/rreziku më i madh me të cilin ballafaqohen fëmijët 
në shkollë  

Një numër i kërcënimeve dhe rreziqeve janë identifikuar nga prindërit dhe arsimtarët, e që 
paraqesin rrezik për sigurinë e fëmijëve/nxënësve gjatë shkuarjes në shkollë apo kthimit 
në shtëpi.9 Çështjet problematike në aspektin e sigurisë së nxënësve, nga këndvështrimi i 
prindërve dhe mësimdhënësve, si: rrezikimi i sigurisë së nxënësve si pasojë e infrastrukturës 
së dobët në objektet shkollore; mungesa e ndriçimit në afërsi/oborre të shkollave, rrezikimi 
i nxënësve në rrugë/trafik, si rezultat i mungesës së rrethojave mbrojtëse, nënkalimeve apo 
mbikalimeve, si dhe  mungesa e trotuareve;  po ashtu, prania e dukurive negative në shkolla 
si: grupacionet e të rinjve (jo nxënës) në afërsi të shkollave; rrahja/ngacmimet mes nxënësve, 
si dhe prania e armëve të ftohta (por edhe të zjarrit) në shkolla, prania e qenve endacakë 
(sidomos gjatë dimrit) janë identifikuar si kërcënime/rreziqe  për nxënësit.  

Në renditjen e kërcënimeve me të cilat ballafaqohen nxënësit apo prindërit gjatë rrugës për 
në shkollë apo kthimit në shtëpi, mjetet e komunikacionit dhe qentë endacakë zënë vend 
kryesor. Mjetet e komunikacionit paraqiten si problem primar për 41 për qind të prindërve 
dhe për 36 për qind të nxënësve të arsimit të mesëm të lartë, ndërsa problem primar për 
nxënësit e arsimit të mesëm të ulët paraqiten qentë e rrugës dhe kafshët e egra (rreth 58 për 
qind).

Ndryshime statistikisht signifikante gjithashtu vërehen, mes përqindjeve të llojit të rrezi-
kut kryesor me të cilin ballafaqohen nxënësit dhe vendndodhjes së shkollës. Për ata të cilët 
vendndodhja e shkollës është në fshat, qentë endacakë përbëjnë problemin kryesor (58 për 
qind), pasuar prej kushteve atmosferike dhe mjeteve të komunikacionit (rreth 11 për qind). 
Ndërkohë,  për nxënësit që frekuentojnë shkollat e qytetit, përqindja, që raportojnë qentë 
endacakë si problem kryesor, është më e ulët (rreth 37 për qind), ndjekur prej vlerave më të 
larta, krahasuar me shkollat e fshatit, për mjetet e komunikacionit (31 për qind). Gjithashtu, 
për nxënësit që vijojnë mësimin në shkollat e qytetit, ndër problemet kryesore paraqiten dhe 
ngacmimet nga njerëzit (bandat, huliganet) (rreth 15 për qind).  
Në shkollat në të cilat janë të vendosura kamerat, raportohet një nivel më i ulët i sigurisë. 
Ndoshta këto rezultate janë për shkak që shkollat që kanë pasur problem me sigurinë kanë 
qenë të përzgjedhura me programin për vendosjen e kamerave. 

Vendet dhe koha kur te anketuarit ndihen mese paku te sigurt

Natyrisht se, për të ndërmarrë çfarëdo iniciative apo veprimi për të rritur dhe përmirësuar 
sigurinë në shkolla, është shumë e rëndësishme të kuptohet se cilat janë ato vende, të cilat 
konsiderohen nga nxënësit e shkollave si vende të pasigurta, si dhe cila është koha kur ata 
ndihen më pak të sigurt.

Sipas të gjeturave të hulumtimit, vërehen dallime sa i përket perceptimit të vendeve të pa-
sigurta nga nxënësit e arsimit të mesëm të ulët, në raport me nxënësit e arsimit të mesëm të 
lartë. 

Përderisa nxënësit e arsimit të mesëm të ulët rendisin oborrin (rreth 33 për qind), klasat 
e zbrazura (19 për qind) dhe tualetin (18 për qind) si vendet më të pasigurta, kjo renditje 
ndryshon për nxënësit e arsimit të mesëm të lartë. Si vendin më të pasigurt ata i konsidero-
jnë kafiteritë jashtë shkollës (rreth 27 për qind) pasuar prej tualetit - WC (23 për qind) dhe 
oborrit (19 për qind).
Ndërsa mësimdhënësit në përgjithësi ndajnë opinion të njëjtë me nxënësit e arsimit të 
mesëm të lartë për sa i përket oborrit dhe opinion të përafërt për sa i përket kafiterive, ndër-
sa klasat e zbrazura, të cilat cilësohen si vendi i dytë më i pasigurt për nxënësit e arsimit të 
mesëm të ulët, për mësimdhënësit kjo përbën vetëm 3 për qind në shpërndarjen e vendeve 
të pasigurta.
Është e rëndësishme të ceket se një përqindje e lartë e mësimdhënësve të anketuar (rreth 33 
për qind) kanë qenë të papërcaktuar dhe nuk kanë dhënë përgjigje në pyetjen se cilat vende 
i konsiderojnë si më të pasigurta.

Të dhënat e anketës gjithashtu tregojnë se gjatë aktiviteteve shkollore dhe gjatë kthimit në 
shtëpi, është koha kur të gjithë të anketuarit ndihen më së paku të sigurt.

Prind Nxënës - Arsimi i 
mesëm i ulët

Nxënës - Arsimi i 
mesëm i lartë Total

Qentë endacak apo kafshët e egra 30.0% 58.3% 23.2% 41.0%

Mjetet e komunikacionit 41.3% 16.5% 36.4% 27.9%

Ngacmimet nga njerëzit (bandat, huliganët) 10.0% 8.7% 17.9% 12.1%

Mungesa e ndriçimit në rrugë 8.8% 2.9% 11.3% 6.9%

Kushtet atmosferike 6.3% 7.3% 4.6% 6.2%

Tjetër 1.3% 2.9% 3.3% 2.7%

Nuk e di/ Pa përgjigje 2.5% 3.4% 3.3% 3.2%

Tabela 3: Perceptimet për kërcënimet/rreziqet gjatë udhëtimit për në shkollë, mendimet e 
prindërve dhe të nxënësve.  

Problematikë gjithashtu paraqitet koha kur  nxënësit e arsimit të mesëm të ulët shkojnë në 
shkollë. Rreth 28 për qind e tyre e paraqesin këtë kohë si më të pasigurtën, ndryshe prej nx-
ënësve të arsimit të mesëm të lartë dhe mësimdhënësve ku kjo kohë nuk zë vend kryesor në 
shpërndarjen e përqindjeve.

Mësues Nxënës - Arsimi i 
mesëm i ulët

Nxënës - Arsimi i 
mesëm i lartë Total

Gjatë shkuarjes në shkollë 6.9% 28.2% 11.3% 18.2%

Gjatë kthimit në shtëpi 26.4% 22.3% 35.1% 27.5%

Gjatë orarit të mësimit 5.7% 15.5% 11.3% 12.2%

Gjatë pushimeve (në mes të orëve mësimore) 4.6% 12.6% 10.6% 10.4%

Gjatë aktiviteteve shkollore 27.6% 17.5% 30.5% 23.9%

Nuk e di/ Pa përgjigje 28.7% 3.9% 1.3% 7.9%

Total 100.0% 100.0% 100.0% 100.0%

Mësues Nxënës - Arsimi i 
mesëm i ulët

Nxënës - Arsimi i 
mesëm i lartë Total

Në klasë të zbrazët 3.4% 19.4% 14.6% 14.6%

Në shkallë dhe korridor 8.0% 10.7% 7.3% 9.0%

Në tualet (ËC) 9.2% 17.5% 23.2% 17.8%

Në laborator  1.5% 1.3% 1.1%

Në parking 4.6% 6.3% 4.0% 5.2%

Në oborr 20.7% 33.5% 19.2% 26.1%

Në bufe të shkollës  1.0% 2.0% 1.1%

Në kafiteri jashtë shkollës 20.7% 6.3% 26.5% 16.0%

Nuk e di/ Pa përgjigje 33.3% 3.9% 2.0% 9.0%

Total 100.0% 100.0% 100.0% 100.0%

Tabela 4: Koha kur mësimdhënësit dhe nxënësit ndihen më pak të sigurt

Tabela 5:  Vendi ku mësimdhënësit dhe nxënësit ndihen me pak të sigurt

Perceptimi mbi dukuritë negative prezente në shkolla dhe nd-
jenja e sigurisë

Prania e dukurive negative në shkolla  vazhdon të mbetet shqetësuese  dhe ajo është e pran-
ishme në forma të ndryshme. Mësimdhënësit dhe prindërit ngrenë shqetësimet e tyre për 
dukuritë në rritje,  sidomos për përdorimin e duhanit, alkoolit nga të rinjtë, po edhe për 
praninë e armëve në shkolla.10

Për të vlerësuar sa më mirë ndikimin, që këto dukuri e kanë në ndjenjën e sigurisë, një sërë 
pyetjesh, mbi informacionet që nxënësit apo mësimdhënësit kanë mbi shpeshtësinë e për-
dorimit të substancave psikoaktive, armëve të ftoha apo dhe ato të zjarrit, janë përfshirë në 
hulumtim. Gjithashtu, të anketuarit janë pyetur edhe mbi shkallën e vështirësisë për gjetjen 
e këtyre substancave apo armëve brenda territorit të shkollës.

Duke u bazuar në raportimin e nxënësve mbi shpeshtësinë e përdorimit të substancave 
psikoaktive apo të armëmbajtjes, vlen të përmendet që të gjitha këto dukuri janë prezente në 
shkolla, edhe pse nëe disa raste në përqindje të ultë.

Sipas renditjes në përqindje, 73.2 për qind e nxënësve raportojnë se duhani konsumohet në 
shkollë, pasuar prej mbajtjes së armëve të ftohta 40 për qind, përdorimit të alkoolit 31 për 
qind dhe qetësuesve 26 për qind. Në vlera më të ulëta paraqiten përqindja e raportimit mbi 
përdorimin e marihuanes, armëve të zjarrit, drogës dhe ekstazisë.
Mirëpo, ekzistojnë dallime sa i përket raportimit të nxënësve, në raport me mësimdhënësit 
dhe prindërit, por edhe varësisht nga mosha e vetë nxënësve të anketuar. Duhet theksuar se 
në të gjitha rastet, përqindja më e lartë e atyre që mendojnë se asnjë prej nxënësve nuk për-
dor substanca psikoaktive apo armë, është tek nxënësit e arsimit të mesëm të ulët. 

10Rezultatet e mbledhura nga Fokus Grupi i mbajtur me mësimdhënës, Prizren, Nëntor 2012.

Rangimi Armët e 
ftohta

Armët e 
zjarrit Droga Ekstazi Qetësues Marihuanë/

Hashash Alkool Duhan

Asnjë 56.40% 79.00% 79.00% 83.20% 69.30% 73.50% 64.60% 23.20%

Fare pak 15.40% 8.20% 8.60% 7.20% 16.40% 11.40% 17.00% 14.70%

Disa 16.60% 4.80% 5.70% 2.50% 7.60% 8.20% 11.20% 30.50%

Shumica 7.80% 2.90% 1.10% 0.60% 1.50% 1.90% 3.00% 28.00%

Nuk e di/ Pa 
përgjigje 3.80% 5.10% 5.50% 6.50% 5.10% 5.00% 4.20% 3.60%

Tabela 6: Raportimi prej nxënësve mbi shpeshtësinë e atyre të cilët përdorin substanca psikoak-
tive ose mbajnë armë në territorin e shkollës 

Dallime në përqindje mes atyre që kanë njohuri mbi përdorimin e duhanit në shkollë, 
vërehen edhe mes prindërve dhe mësimdhënësve. Përderisa rreth 28 për qind  e prindërve 
deklarojnë se janë të informuar se shumica e nxënësve përdorin duhanin, me pak se 7 për 
qind  e mësimdhënësve deklarojnë se janë te informuar për këtë gjë. 

Për sa i përket nivelit te vështirësisë në gjetjen e substancave psikoaktive dhe armëve në ter-
ritorin e shkollës, të dhënat tregojnë se nxënësit e arsimit të mesëm të lartë e vlerësojnë më 
të lehtë gjetjen e tyre, krahasuar me mësimdhënësit apo nxënësit e arsimit të mesëm të ulët. 
Rreth 79 për qind e tyre raportojnë se e kanë të lehtë ose shumë të lehtë gjetjen e duhanit në 
territorin e shkollës, pasuar prej armëve të ftohta (28 për qind) dhe alkoolit (19 për qind) 
(Figura 2).

Edhe pse ekzistojnë perceptime të ndryshme mbi informatat që nxënësit dhe mësimdhënësit 
apo prindërit kanë në lidhje me prezencën e dukurive negative në shkolla, apo edhe shtrir-
jen e tyre, ndikimi që ato kanë në krijimin e ndjenjës së sigurisë/pasigurisë është shumë me 
rëndësi. 
Andaj, është përdorur analiza Ki-katror për të parë ndikimin e dukurive negative mbi nd-
jenjën e sigurisë së nxënësve dhe mësimdhënësve. Bazuar në këtë analizë, janë vërejtur 
ndryshime statistikisht signifikante në raportimin e ndjenjës së sigurisë tek nxënësit, sipas 
shpeshtësisë së përdorimit të substancave psikoaktive dhe shpeshtësisë së armëmbajtjes në 
shkollë. Përqindja e nxënësve dhe mësimdhënësve të cilët raportojnë se ndihen të sigurt dhe 
shumë të sigurt është më e lartë tek ata, ku raportimi i dukurive negative në shkolla nuk është 
shumë i shpeshtë. 

Figura 2: Për aq sa ju jeni të informuar, sa e lehte do te ishte gjetja e substancave psikoaktive apo 
armeve ne shkollën tuaj (e lehte dhe shumë e lehte)

Gjithashtu, përkundër deklarimeve se armët, e sidomos ato të ftohta, paraqiten si problema-
tike, vërehen dallime për sa i përket raportimit të të anketuarve mbi shpeshtësinë e armëm-
bajtjes. Dallime në përqindje kryesisht vërehen mes mësimdhënësve dhe të anketuarve te 
tjerë (nxënës dhe prindër), që shumica e nxënësve mbajnë armë të ftohta në shkollë. Në këtë 
rast 12 për qind e nxënësve të arsimit të mesëm te larte, 8 për qind e nxënësve të arsimit të 
mesëm të ulët dhe 7.5 për qind e prindërve raportojnë që shumica mbajnë armë të ftohta 
krahasuar me mësimdhënësit, prej të cilëve asnjeri nuk e deklaron një gjë të tillë. 
Megjithëse në disa raste të dhënat tregojnë se armët e ftohta mbahen nga një numër i vogël i 
nxënësve, përsëri prezenca e tyre raportohet prej 58 për qind e nxënësve të arsimit të mesëm 
të lartë, 40 për qind e prindërve, 32 për qind e nxënësve të arsimit të mesëm të ulët dhe 26 
për qind e mësimdhënësve. 

Asnjë Fare pak Disa Shumica

Përdorimi i duhanit 81.0% 63.3% 71.3% 47.5%

Përdorimi ialkoolit 73.3% 42.6% 50.0% 46.2%

Përdorimi i marihuanës/hashashit 69.0% 56.8% 42.4% 44.4%

Përdorimi i qetësuesve (pa recetë mjeku) 71.4% 54.1% 34.5% 37.5%

Përdorimi i ekstazisë 67.4% 50.0% 45.5% 33.3%

Përdorimi I drogave te tjera 67.7% 55.9% 48.1% 20.0%

Mbajnë me vete arme zjarri 70.4% 42.9% 40.9% 38.5%

Mbajnë me vete armë të ftohta 76.6% 53.7% 50.8% 40.0%

Asnjë Fare pak Disa Shumica

Përdorimi i duhanit 79.2% 50.0% 38.5% 45.5%

Përdorimi ialkoolit 57.4% 64.3% 25.0%  

Përdorimi i marihuanës/hashashit 63.5% 14.3% 16.7%  

Përdorimi i qetësuesve (pa recetë mjeku) 59.3% 45.5% 28.6%  

Përdorimi i ekstazisë 60.3% 20.0%   

Përdorimi I drogave te tjera 58.0% 40.0%   

Mbajnë me vete arme zjarri 60.3% 20.0%   

Mbajnë me vete armë të ftohta 67.4% 44.4% 29.4% 33.3%

Tabela 7: Ndjenja e sigurisë se nxënësve sipas përdorimit të substancave psikoaktive dhe armëm-
bajtës ne shkollë 

(Përqindja e atyre qe ndihen te sigurt dhe shumë te sigurt)

Tabela 8: Ndjenja e sigurisë se mësuesve sipas përdorimit te substancave psikoaktive dhe armëm-
bajtës ne shkollë 

Sa i përket ndjenjës së sigurisë dhe pranisë së armëve të ftohta, gjithashtu të dhënat tregojnë 
se  në ato raste kur është deklaruar se nxënësit asnjëherë nuk mbajnë armë të ftohta, vetëm 2 
për qind  kanë deklaruar se ndjehen të pasigurt, krahasuar me 12 për qind  të të anketuarve 
që kanë deklaruar se  ndjehen të pasigurt për shkak se shumica mbajnë armë të zjarrit. 
Sipas rezultateve, edhe prania e përleshjeve pa armë duket se ka një ndikim signifikant në 
raportimin e ndjenjës së sigurisë prej nxënësve. Në shkollat ku deklarohet se përleshjet me 
armë janë më të shpeshta, ndjenja e sigurisë tek nxënësit është më ulët. Dallimet më të mëdha 
në përqindje vërehen mes atyre që thonë se ndihen shumë të sigurt. Në shkollat ku deklaro-
het se përleshjet nuk kanë ndodhur asnjëherë, kjo përqindje është 38.5 për qind, krahasuar 
me 11 për qind, në shkollat ku këto përleshje kanë ndodhur shpeshherë.
Ngjashëm janë vlerat edhe tek përleshjet me armë dhe ndjenja e sigurisë. Në ato shkolla ku 
është deklaruar se nuk ka ndodhur asnjëherë përleshjet me armë, ndjenja e sigurisë është 
më e lartë, ku 70 për qind  deklarojnë se ndjehen të sigurt dhe shumë të sigurt, ndërsa në 
ato raste kur përleshjet me armë kanë ndodhur shpeshherë në shkollë, vetëm 38 për qind  
deklarojnë se ndjehen të sigurt dhe shumë të sigurt. 

Vjedhjet e pronës së shkollës, pastaj ngatërresat mes nxënësve, por me raste edhe ngatërresat 
mes nxënësve dhe mësimdhënësve, vizitorët e pakontrolluar nëpër shkolla etj., janë gjithash-
tu edhe disa prej shqetësimeve të ngritura gjatë fokus grupeve.  Për këtë arsye, përmes këtij 
hulumtimi, kemi arritur që të mbledhim edhe perceptimet e nxënësve, të mësuesve dhe të 
prindërve lidhur me ngjarjet e ndryshme që kanë ndodhur në shkollat e tyre. 

Dallime statistikisht signifikante vërehen mes raportimit të nxënësve të arsimit të mesëm 
të lartë, të arsimit të mesëm të ulët, të prindërve dhe të mësimdhënësve mbi ngjarjet e 
mëposhtme (Tabela 3). Nxënësit e arsimit të mesëm të lartë raportojnë një shpeshtësi më të 
madhe të këtyre 

Figura 3: Raportimi mbi mbajtjen e armeve te ftohta në shkolla sipas mësimdhënësve, nxënësve 
dhe prindërve

Përkundër vlerave të përgjithshme të të anketuarve, vërehen dallime kur rezultatet analizo-
hen bazuar në moshën e nxënësve, apo edhe në perceptimet e mësimdhënësve dhe prindërve 
për çështjet e njëjta. 

Ngacmimet gjatë pritjes së autobusit, duket se janë një problematikë më e madhe për nx-
ënësit e shkollës së mesme të lartë, sesa për të anketuarit e tjerë. Rreth 25 për qind  e nx-
ënësve të arsimit të mesëm të lartë mendojnë se kjo ndodh shpeshherë apo ndonjëherë, e që 
është dukshëm më e lartë se përqindjet e prindërve (4%), mësimdhënësve (6%),  apo vetë

ngjarjeve, pasuar prej prindërve, nxënësve të arsimit të mesëm të ulët dhe së fundmi mësim-
dhënësve.

Ngatërresat mes nxënësve shihen si ndodhitë më të shpeshta sipas të anketuarve, ku më 
shumë se gjysma besojnë që ngatërresa të tilla  ndodhin shpeshherë apo ndonjëherë. 

Sa u përket vizitave të pakontrolluara në shkollë, të cilat edhe gjatë fokus grupeve janë iden-
tifikuar si shqetësim, sipas rezultateve të hulumtimit del se 32 për qind kanë deklaruar se ky 
problem ndodh ndonjëherë ose shpeshherë. (shih Tabelën nr. 9) 

Vlerat më të ulëta në përqindje, lidhur me dukuritë negative që kanë ndodhur në shkollë 
ndonjëherë dhe shpeshherë, janë shitja e drogës dhe alkoolit (rreth 4 për qind).

Mësimdhënësit Prind Nxënës - Arsimi 
i mesëm i ulët

Nxënës - Arsimi 
i mesëm i lartë

Ngatërresa (sharje, ofendime)  ndërmjet nxënësve 41.4% 51.3% 43.2% 72.8%

Përleshjet pa armë 21.8% 43.8% 34.0% 58.9%

Vizitorët e pakontrolluar në objektin e shkollë 19.5% 42.5% 23.8% 43.7%

Vandalizmi (prishje/shkatërrim i pronës se shkollës) 34.5% 28.8% 36.4% 40.4%

Ngatërresa me mësuesit (sharje, ofendime ndaj mësuesve) 9.2% 16.3% 13.6% 37.1%

Ngacmimet gjatë hyrje/daljes  në shkollë 13.8% 26.3% 20.4% 26.5%

Ngacmimet gjatë pritjes së autobusit 5.7% 3.8% 2.9% 23.8%

Vjedhja e pasurisë personale 5.7% 13.8% 14.6% 19.2%

Përdorimi i alkoolit 3.4% 5.0% 7.3% 18.5%

Përdorimi i drogës 5.7% 8.8% 6.8% 12.6%

Përleshjet me armë  8.8% 5.3% 9.3%

Shitjet e Drogës/Alkoolit 1.1% 5.0% 4.4% 5.3%

Vjedhja e pronës se shkollës 10.3% 11.3% 7.8% 4.6%

Tabela 9: Raportimet e të anketuarve mbi shpeshtësinë e ngjarjeve të ndodhura në shkolla sipas 
mësimdhënësve, prindërve dhe nxënësve.* 

*përqindja e atyre që raportojnë se ngjarjet kanë ndodhur ndonjëherë dhe shpeshherë

nxënësve të arsimit të mesëm të ulët (3%), të cilët mendojë se kjo ndodhë shpeshherë apo  
ndonjëherë. 

Ngatërresat mes nxënësve, si sharjet dhe ofendimet, kanë rezultuar si ndodhitë më të shpe-
shta në shkollë, bazuar në perceptimet e të anketuarve Por, dallimet mes perceptimit të nx-
ënësve në njërën anë, dhe prindërve apo mësimdhënësve në anën tjetër, janë të dukshme. 
Mbi 72 për qind  e nxënësve të arsimit të mesëm të lartë, besojnë se ngatërresat mes nxënësve 
ndodhin shpeshherë apo ndonjëherë, krahasuar me 54 për qind  të nxënësve të arsimit të 
mesëm të ulët, 51 për qind  të prindërve, apo rreth 42 për qind  të mësimdhënësve, të cilët 
kanë deklaruar  një gjë të tillë.

Edhe në rastet e prezencës së ngacmimeve mes nxënësve (sharjeve/ofendimeve), apo mes 
nxënësve dhe mësimdhënësve, si dhe ngacmimet gjatë hyrje/daljeve në shkolla apo edhe nga 
vizitorët e pakontrolluar, sjellin rezultate të rëndësishme statistikore, sa i përket ndërveprim-
it që prania e këtyre ka me ndjenjën e sigurisë.
Në rastet kur të anketuarit kanë deklaruar se ngatërresat mes nxënësve, mësimdhënësve apo 
edhe vizitorëve të pakontrolluar,  kanë ndodhur shpeshherë, ndjenja e sigurisë është më e 
ulët. Tek ngatërresat mes nxënësve, vetëm 45 për qind  kanë deklaruar se ndjehen të sigurt 
kur këto raste kanë ndodhur shpeshherë, ndërsa për të anketuarit të cilët kanë deklaruar se 
këto raste nuk kanë ndodhur asnjëherë, ndjenja e sigurisë është shumë e lartë (76 për qind). 
Ky raport qëndron edhe tek ngjarjet e tjera, ku ndjenja e sigurisë është dukshëm më e lartë 
tek ato shkolla ku raportohet se këto ngjarje nuk kanë ndodhur asnjëherë, krahasuar me ato 
ku këto ngjarje kanë ndodhur shpeshherë.
Tek ato shkolla ku është raportuar se ngatërresat me mësimdhënësit (sharje, ofendime ndaj 
mësuesve) ndodhin shpeshherë, 31 për qind e të anketuarve ndihen të sigurt, krahasuar me 
79 për qind të të anketuarve që ndihen të sigurt në ato shkolla ku është raportuar se këto 
ngatërresa nuk kanë ndodhur asnjëherë. Tek ngacmimet gjatë hyrje/daljeve, raporti është 27 
për qind  me 81 për qind, ndërsa tek ndjenja e sigurisë në raport me praninë e vizitorëve të  
pakontrolluar qëndron në raportin 31 për qind  me 80 për qind.

Megjithatë, vërehen dallime sa i përket raportimit të nxënësve, prindërve dhe mësim-
dhënësve mbi ngjarjet e përmendura më lart. Përqindja e nxënësve të arsimit të mesëm të 
lartë, të cilët  raportojnë së përleshjet pa armë ndodhin shpeshherë apo  ndonjëherë,  është 
dukshëm më e lartë se sa raportimi i nxënësve të arsimit të mesëm të ulët. Rreth 59 për qind  
e nxënësve të arsimit të mesëm të lartë raportojnë se përleshjet pa armë ndodhin shpeshherë 
apo  ndonjëherë në shkollën e tyre, në krahasim me 34 për qind të nxënësve të arsimit të 
mesëm të ulët.  

Sa i përket raportimit të prindërve dhe mësimdhënësve, 44 për qind  e prindërve raportojnë 
se përleshjet pa armë ndodhin shpeshherë apo  ndonjëherë, në krahasim me 22 për qind   të  
mësimdhënësve që raportojnë se përleshjet pa armë ndodhin shpeshherë apo  ndonjëherë 
në shkollën ku ata punojnë. 

Përleshjet me armë, konsiderohen si ndodhi të rralla në krahasim me ato pa armë. Por, dal-
limet megjithatë vërehen  tek perceptimet e prindërve dhe nxënësve të arsimit të mesëm të 

lartë, në krahasim me mësimdhënësit. Përderisa një përqindje e njëjtë mes nxënësve të ar-
simit të mesëm të lartë dhe prindërve (rreth 9 për qind), deklarojnë se raste të tilla ndodhin 
shpeshherë apo ndonjëherë, asnjë mësimdhënës nuk e ka deklaruar një gjë te tillë. 

Edhe sa i përket perceptimeve rreth shitjes së drogës dhe alkoolit, deklarimi se këto ras-
te ndodhin rrallëherë është shumë i lartë, si tek nxënësit, ashtu edhe tek mësimdhënësit e 
prindërit. Dallimet vërehen tek  përqindja e të anketuarve të cilët mendojnë se këto raste 
ndodhin shpeshherë apo ndonjëherë, ku  5 për qind  e  nxënësve të arsimit të mesëm të lartë 
deklarojnë se shitja e drogës dhe alkoolit ndodhë shpeshherë apo ndonjëherë, në krahasim 
me vetëm 1 për qind  të mësimdhënësve të cilët kanë të njëjtin mendim. 

Sa i përket të gjeturave të hulumtimit mbi informacionet e të anketuarve në lidhje me për-
dorimin e drogës dhe alkoolit në shkollë, vërehet qartë se janë nxënësit e arsimit të mesëm 
të lartë, tek të cilët kemi një përqindje më të lartë të atyre që mendojnë se droga dhe alkooli 
përdoret shpeshherë apo ndonjëherë në krahasim me grupet e tjera. 

Mbi 12 për qind  e nxënësve të arsimit të mesëm të lartë raportojnë se në shkollën e tyre për-
doret droga ndonjëherë apo shpeshherë, dhe mbi 18 për qind  e tyre deklarojnë se përdoret 
alkooli, ndërsa  mbi 6 për qind  e nxënësve të  arsimit të mesëm të ulët mendojnë për për-
dorimin e drogës në shkollën e tyre, apo mbi 7 për qind  e tyre mendojnë se alkooli përdoret 
shpeshherë apo rrallëherë. 

Këto vlera janë dukshëm më të ulëta tek mësimdhënësit dhe prindërit. Sa i përket përdorimit 
të drogës, vetëm rreth 6 për qind  e mësimdhënësve mendojnë se përdoret droga në shkollën 
e tyre shpeshherë apo ndonjëherë, ndërsa mbi 3 për qind  e tyre kanë të njëjtin mendim për 
alkoolin. Ndërkaq, rreth 9 për qind  e prindërve mendojnë se përdoret droga në shkollën e 
tyre shpeshherë apo ndonjëherë, kurse vetëm 5 për qind  e tyre mendojnë se përdoret alkooli. 

Gjithashtu, incidentet e ndryshme të cilat kanë ndodhur në shkolla, të regjistruara nga PK-
ja, kanë të bëjnë me dëmtimet e ndryshme të pronës shkollore, si vandalizmi, vjedhjet etj., 
e të cilat janë identifikuar si çështje problematike edhe gjatë fokus grupeve me prindër dhe 
mësimdhënës.

Megjithatë, sipas perceptimeve të të anketuarve, shumica dërmuese, apo mbi 74 për qind,  
mendojnë se vjedhja e shkollës nuk ndodhë asnjëherë, edhe pse rastet e tilla janë regjistruar 
nga Policia e Kosovës. 

Sa i përket vandalizmit, vlerat e përgjithshme janë më të larta në krahasim me vjedhjet. 
Përderisa rreth 37 për qind  mendojnë se vandalizmi ndodh shpeshherë/ndonjëherë, vetëm 
15 për qind  mendojnë të njëjtën për vjedhjet e pasurisë personale, apo vetëm 7 për qind  për 
praninë e vjedhjeve në shkolla.
Nuk vërehen dallime të mëdha në rezultate, sa i përket raportimit të nxënësve të arsimit të 
mesëm të ulët apo nxënësve të arsimit të mesëm të lartë, në lidhje me praninë e vjedhjeve 
dhe vandalizmit në shkolla.  
Prej rezultateve të nxjerra nga anketimi i prindërve dhe arsimtarëve, dallimi më i dukshëm 
në rezultate ka të bëjë me raportimin e tyre  në lidhje me vandalizmin në shkolla.

11Shqetësimet e mbledhura gjatë Fokus Grupit me mësimdhënës dhe prindër të mbajtur në Prizren. 
12Policia e Kosovës, Plani i Veprimit 2012-2016/Policimi në Bashkësi 2013-2017

Një përqindje më e lartë e prindërve, prej rreth 53 për qind, raportojnë se shpeshherë ka  
ndodhur vandalizmi në shkollën e fëmijëve të tyre, ndërsa vetëm rreth 25 për qind  e më-
simdhënësve mendojnë të njëjtën. 
Duhet theksuar  se rezultate të rëndësishme statistikore janë fituar kur kemi analizuar ndjen-
jën e sigurisë në raport me ndodhinë e vjedhjeve dhe vandalizmit në shkolla. Vlera e Ki-ka-
trorit për ndërlidhjen mes ndjenjës së sigurisë dhe informimit të të anketuarve mbi praninë 
e vjedhjeve dhe vandalizmit në shkolla, është në nivelin e pranueshëm të signifikancës prej 
0.05, që në këtë rast është p<0.001, e që paraqet një rezultat statistikisht të rëndësishëm.  
Të gjeturat tregojnë se tek të anketuarit, të cilët kanë deklaruar se nuk ka ndodhur asnjëherë 
vjedhja e pronës së shkollës, ndjenja e sigurisë është shumë më e lartë, apo rreth 75 për qind  
kanë deklaruar se ndjehen shumë të sigurt apo të sigurt. Ndërsa, të anketuarit të cilët kanë 
deklaruar se vjedhjet kanë ndodhur shpeshherë, vetëm 20 për qind  kanë deklaruar se ndje-
hen të sigurt.

Po ashtu,  edhe tek rastet e vandalizmit, ndjenja e sigurisë është më e vogël atëherë kur 
në shkollë ka pasur raste të vandalizmit. Vetëm 40 për qind  e të anketuarve, të cilët kanë 
deklaruar se në shollën e tyre ka pasur shpeshherë raste të vandalizmit, ndjehen shumë të 
sigurt dhe të sigurt, në krahasim me rreth 74 për qind  të atyre që kanë deklaruar se asnjëherë 
nuk ka ndodhur vandalizmi në shkolla, e të cilët ndjehen të sigurt apo shumë të sigurt. 

Policia si ofruese e sigurisë në shkolla?

Prezenca e pjesëtarëve të Policisë së Kosovës në afërsi të shkollave dhe bashkëpunimi i tyre 
me institucionet shkollore, është ngritur si çështje nga prindërit dhe arsimtarët. Madje, më-
simdhënësit kanë ngritur shqetësimin e tyre për reagimin e vonuar të Policisë në raste të 
përleshjes mes nxënësve, duke rrezikuar, sipas tyre, edhe vetë sigurinë e mësimdhënësve, të 
cilët duhet të intervenojnë vetë për të mbajtur situatën nën kontroll.11

Natyrisht se Policia e Kosovës është përgjegjëse për të mbrojtur jetën dhe pronën, për të 
mbajtur rendin dhe qetësinë publike, si dhe për të parandaluar dhe zbuluar krimin. Po ash-
tu, brenda Policisë së Kosovës, ekziston edhe Departamenti për Çështje të Komunitetit, që 
ka për qëllim të ndikojë në sigurinë dhe mirëqenien e bashkësisë, por edhe në forcimin e 
marrëdhënieve Polici-komunitet. 

Madje, Strategjia dhe Plani i Veprimit 2012-2016/Policimi në Bashkësi, parasheh aktivitetet 
specifike nëpër shkolla, ndër të tjera edhe organizimin e ligjëratave me qëllim të vetëdijesi-
mit të nxënësve lidhur me pasojat që sjellin përdorimi i drogës, i armëve etj. 12

Me kërkesë të prindërve dhe të arsimtarëve, përmes pyetësorit, janë mbledhur edhe pikëpam-
jet e nxënësve, prindërve dhe arsimtarëve mbi preferencat e tyre për mënyrën se si Policia 
duhet të jetë prezente në shkolla.

Sipas rezultateve të këtij hulumtimi, shihet se pjesa më e madhe e të anketuarve e preferojnë 
prezencën e policisë, përmes policëve civilë dhe patrullimeve, respektivisht 28 dhe 27 për 
qind, pasuar prej 21 për qind të të anketuarve që e preferojnë atë përmes ligjëratave dhe 11 
për qind vetëm në raste incidentesh. Ndërsa përqindja e atyre që nuk dëshirojnë prezencë të 
policisë, paraqitet në vlera më të ulëta, rreth 8 për qind.

Kur këto rezultatet janë krahasuar duke marrë për bazë gjininë, janë vërejtur dallime në 
mënyrën se si e dëshirojnë ata prezencës së Policisë në shkollë. Rreth 25 për qind  e femrave 
preferojnë prezencën e Policisë përmes ligjëratave edukative, krahasuar me vetëm 13 për 
qind  të meshkujve që preferojnë të njëjtën. Për dallim nga femrat, 35 për qind  e meshkujve 
preferojnë prezencën e Policisë përmes policëve civilë, krahasuar me fermat që përbëjnë 22 
për qind.

Preferencat mbi prezencën e 
Policisë në shkollë

Përmes 
vizitave 

(patrullimeve)

Përmes 
ligjëratave 
edukative

Përmes 
policëve 

civilë

Vetëm kur ka 
incidente

Në shkollë 
nuk duhet 

të ketë 
prezencë të 

Policisë

Nuk 
e di

Mësues 41.4% 51.3% 43.2% 72.8% 43.2% 72.8%

Prind 21.8% 43.8% 34.0% 58.9% 34.0% 58.9%

Nxënës 
- Arsimi i 

mesëm i ulet
19.5% 42.5% 23.8% 43.7% 23.8% 43.7%

Nxënës 
- Arsimi i 

mesëm i larte
34.5% 28.8% 36.4% 40.4% 36.4% 40.4%

Mashkull 29.9% 15.2% 32.6% 9.1% 10.2% 3.0%

Femër 24.2% 28.1% 23.5% 14.6% 6.5% 3.1%

Arsim i 
mesëm i larte 26.4% 18.1% 31.3% 12.8% 9.3% 2.2%

Arsim i mese 
i ulet 27.9% 24.2% 25.5% 11.1% 7.7% 3.7%

Vendndodhja 
e shkollës - 

Fshat
28.3% 21.7% 17.1% 13.8% 16.4% 2.6%

Vendndodhja 
e shkollës - 

Qytet
26.8% 21.4% 32.4% 11.0% 5.1% 3.2%

Tabela 10: Preferencat mbi prezencën e policisë, sipas mësimdhënësve, prindërve, nxënësve, 
gjinisë dhe vendndodhjes së shkollave 

Figura 4: Preferencat mbi prezencën e Policinë së Kosovës në shkolla

Grupet e të anketuarve

Gjinia

Lloji i arsimimit

Vendndodhja e shkollës



SIGURIA NË SHKOLLAT E KOMUNËS SË PRIZRENIT

Opinionet e shprehura në këtë Raport janë opinionet e të anketuarve gjatë anketës dhe jo domosdoshmërisht përfaqësojnë qëndrimet e  UNDP apo USAID26

Sa i përket perceptimeve të mësuesve dhe prindërve, të dhënat tregojnë se shumica  e më-
suesve, apo 33% e tyre, preferojnë prezencës e Policisë përmes ligjëratave, krahasuar me 
vetëm 16 për qind të prindërve që preferojnë këtë formë. 

Ndërkaq,  prindërit më së shumti preferojnë prezencën e policëve civilë, apo rreth 38 për 
qind  e tyre, krahasuar me  18.4 për qind  të mësimdhënësve që preferojnë një gjë të tillë. 
Vlen të theksohet se vetëm 8 për qind  e të gjithë të anketuarve, mendojnë që në shkollë nuk 
duhet të ketë prezencë të Policisë.   

Dallimet vërehen sa i përket perceptimeve të të anketuarve varësisht prej vendndodhjes së 
shkollës. Mbi 16 për qind  e të anketuarve, që mendojnë se në shkollë nuk duhet të ketë 
prezencë të Policisë, janë të anketuarit që vijojnë mësimin në shkollat e fshatit, krahasuar me 
vetëm 5 për qind  të të anketuarve nga shkollat e qytetit.
Bazuar në analizën Ki-katror, janë vërejtur ndryshime statistikisht signifikante për sa i për-
ket preferencave mbi llojin e prezencës së Policisë në shkolla dhe shpeshtësisë së ngjarjeve 
që vijojnë: vjedhjes së pasurisë personale, vandalizmit, përleshjeve pa armë, përleshjeve me 
armë, përdorimit të drogës dhe shitjes së drogës e alkoolit në shkollë. 
Të anketuarit, të cilët kanë raportuar që këto ngjarje nuk kanë ndodhur asnjëherë apo kanë 
ndodhur rrallëherë, preferojnë prezencën e Policisë përmes ligjëratave edukative, apo nuk 
preferojnë aspak prezencë të Policisë në shkollë, ndërsa ata të cilët raportojnë se në gjysmë 
vjetorin e kaluar këto ngjarje kanë ndodhur ndonjëherë dhe shpeshherë, do të preferojnë 
prezencën e Policisë përmes vizitave (patrullimeve) dhe përmes policëve civilë.

Roli i mësimdhënësve në procesin edukativo-arsimor

Në fokus grupet e organizuara me prindër dhe mësimdhënës, vërehet një bindje e përg-
jithshme se procesi i reformimit të sistemit arsimor në Kosovë nuk është treguar shumë i 
suksesshëm. Bazuar në diskutimet me mësimdhënës, është vërejtur se shumë prej tyre men-
dojnë se korniza ligjore ekzistuese i bën të pafuqishëm arsimtarët për të kryer punën e tyre. 
Madje, ka mendime që konsiderojnë se masat ndëshkuese janë më të rrepta për mësim-
dhënësit, gjersa mungojnë rregullore që parashohin format e  ndëshkimit të nxënësve, si 
dhe sqarimet  për nxënësit në lidhje me obligimet e tyre ndaj shkollës. Forma më e rreptë, e 
cila përdoret për nxënësit ‘problematikë’, është transferimi nga një shkollë në tjetrën, e cila 
konsiderohet si e pasuksesshme nga mësimdhënësit.13

Mësimdhënësit kanë ngritur shqetësimin e tyre, se ata ndjehen të kërcënuar nga vetë nx-
ënësit, me raste edhe nga prindërit, kur vlerësojnë dobët nxënësit, apo kur ndërmarrin masa 
për përjashtimin (transferimin) e tyre nga shkolla. Madje, ka raste kur mësimdhënësit ndi-
hen të pasigurt, jo vetëm për vetën e tyre, por edhe për sigurinë e familjeve të tyre, si rezultat 
i kërcënimeve që vijnë nga nxënësit.14

13Shqetësimet e mbledhura gjatë Fokus Grupit me mësimdhënës dhe prindër të mbajtur në Prizren.
14Shqetësimet e mbledhura gjatë Fokus Grupit me mësimdhënës dhe prindër të mbajtur në Prizren.

Për këtë arsye, gjatë anketimit, mësimdhënësit janë pyetur, nëse ka pasur raste kur kanë 
qenë të kërcënuar nga ndonjë nxënës apo person nga jashtë shkollës, për çështje të lidhura 
me shkollën. Me gjithë shqetësimet e kësaj natyre, të ngritura gjatë fokus grupeve, rezultatet 
e marra prej hulumtimit, tregojnë se, në të vërtetë, numri i mësimdhënësve, të cilët kanë 
deklaruar se kanë qenë të kërcënuar, është i vogël. Nga të gjithë mësimdhënësit e anketuar, 
vetëm 7 për qind  kanë deklaruar se kanë qenë të kërcënuar, apo gjithsej 6 mësimdhënës, prej 
të cilëve 4  kanë qenë mësimdhënës të shkollave  fillore.  

Megjithatë, UA Nr. 6/2010 i Kodit të Mirësjelljes dhe i Masave Disiplinore parasheh shumë 
qartë të drejtat, obligimet, veprimet e ndaluara, vijueshmërinë në mësim dhe masat e pro-
cedurat disiplinore dhe zbatimin e tyre ndaj nxënësve, të cilët i shkelin rregullat e Kodit të 
Mirësjelljes.

Masat edukativo-disiplinore, të cilat mund të ndërmerren ndaj nxënësit, mund të jenë: vëre-
jtje me gojë; vërejtje me shkrim; pezullim i përkohshëm nga garat, ekskursionet, vizitat, 
shëtitjet; pezullim i përkohshëm deri në 3 ditë; pezullim i përkohshëm deri në 1 muaj, i cili 
mund të bëhet me pëlqimin e Drejtorisë Komunale të Arsimit. Të drejtën e  pezullimit më 
shumë se një muaj e ka Komuna, e cila e ka për detyrë organizimin e arsimimit alternativ të 
nxënësit.15

Për të marrë informata nëse të anketuarit janë në dijeni për ekzistencën e Kodit të Etikës, ata 
janë pyetur nëse shkolla e ka një Kod të tillë. Rezultatet tregojnë se shumica e tyre (mbi 92 
për qind), janë shprehur se shkolla e tyre ka Kod të Mirësjelljes, mirëpo, kur kemi të bëjmë 
me zbatimin e kësaj rregulloreje, rreth 36 për qind  mendojnë se kjo rregullore nuk zbatohet 
si duhet.

Metodat, të cilat mësimdhënësit preferojnë t’i përdorin për të mbajtur disiplinën në klasë, 
janë të ndryshme. Sipas rezultateve të anketimit me mësimdhënës, është parë se pjesa më 
e madhe preferojnë që të njoftojnë prindërit e nxënësve (rreth 33 për qind), 23 për qind  e 
tyre preferojnë të përdorin dënimin verbal, ndërsa vetëm 5.7 për qind  e mësimdhënësve të 
anketuar janë deklaruar se preferojnë përjashtimin e nxënësve nga ora e mësimit, si mjet për 
të mbajtur disiplinën në klasë.  

Për të marrë përvojën e nxënësve, mësimdhënësve dhe prindërve, mbi ndodhitë në shkollë, 
ata janë pyetur nëse disa nga çështjet, si: goditja, ofendimi i mësimdhënësit nga nxënësit apo 
anasjelltas, ofendimi i mësimdhënësve nga prindërit, përjashtimi tërësisht apo përkohësisht 
i nxënësve, kanë ndodhur në shkollën e tyre.

15 MASHT, Udhëzim Administrativ Nr. 6/2010, neni 4 dhe neni 5. 

Po ashtu, të gjeturat e këtij hulumtimi janë analizuar përmes analizës Ki-Katror, për të parë 
ndërveprimin mes ngjarjeve të ndryshme që ndikojnë në procesin arsimor, e që janë prez-
ente në shkollë, me ndjenjën e përgjithshme të sigurisë. 

Rezultatet tregojnë se prania  e ngjarjeve në shkollë, si përdorimi i dhunës fizike dhe verbale, 
ndikon në ndjenjën e sigurisë. Në rastet ku është raportuar se mësimdhënësit kanë goditur 
nxënësit, vetëm 52 për qind  deklarojnë se ndjehen të sigurt apo shumë të sigurt, në kraha-
sim me 78 për qind  të të anketuarve, të cilët deklarojnë se ndjehen të sigurt në ato shkolla 
ku mësimdhënësi nuk ka goditur nxënësin. 
Edhe në rastet kur është deklaruar se nxënësit kanë goditur mësimdhënësit, ndjenja e sig-
urisë është më e vogël. Në ato raste ku nxënësi ka goditur mësimdhënësin,  vetëm 52 për 
qind  deklarojnë se ndjehen të sigurt apo shumë të sigurt, në krahasim me 66 për qind  të të 
anketuarve, të cilën deklarojnë se ndjehen të sigurt në ato shkolla ku ka pasur raste të tilla. 

Është me rëndësi, po ashtu, të theksohet se ndërveprimi mes ndjenjës së sigurisë, në raport 
me ngjarjet si përjashtimi i përkohshëm apo i përhershëm i nxënësve nga shkolla, nuk kanë 
mbështetje statistike, pasi që vlera e nivelit të signifikancës është më e vogël se 0.05, përkatë-
sisht p=0.3 dhe p=0.2.

Ngjarjet Po Jo Nuk e di 

Nxënësi është përjashtuar tërësisht 39.40% 55.40% 5.10%

Nxënësi është përjashtuar përkohësisht 62.10% 33.70% 4.20%

Prindi ka ofenduar mësimdhënësin 8.00% 88.20% 3.80%

Prindi ka goditur mësimdhënësin 1.70% 95.60% 2.70%

Nxënësi ka ofenduar mësimdhënësin 17.50% 79.80% 2.70%

Mësimdhënësi ka ofenduar nxënësin 29.10% 67.80% 3.00%

Nxënësi ka goditur mësimdhënësin 4.40% 93.00% 2.70%

Mësimdhënësi ka rrahur nxënësin 29.90% 66.70% 3.40%

Totali 100% 100% 100%

Tabela 11: A ka ndodhur në shkollën tuaj që:

Roli i prindërve në procesin edukativo-arsimor   

Arsimi parauniversitar është përgjegjësi e përbashkët e prindërve, e institucioneve arsi-
more dhe aftësuese, e komunave dhe e Qeverisë, sipas funksioneve dhe detyrave përkatëse16. 
Ministria mban përgjegjësinë kryesore që të promovojë pjesëmarrjen dhe partneritetin 
e prindërve dhe të komunitetit në aktivitetet arsimore dhe aftësuese, përmes Këshillit të 
Prindërve të Kosovës, organeve udhëheqëse të institucioneve arsimore dhe aftësuese dhe 
përmes mënyrave të tjera.17 

Sa i përket Komunës, ajo ka përgjegjësi shtesë që, përmes bashkëpunimit me prindër, me Po-
lici dhe me autoritetet e tjera publike, të ndërmarrë hapa për të adresuar sjelljet e dhunshme 
dhe keqpërdorimin në, ose në lidhje me institucionin përkatës.18

Ligji i Arsimit Parauniversitar obligon, që ‘Çdo institucion arsimor apo aftësues duhet të ketë 
këshill të prindërve dhe ndër të tjera prindërit, përveç përfaqësimit në Këshillin e Prindërve, 
kanë të drejtë t’i paraqesin ankesat e tyre, drejtorit të institucionit arsimor dhe aftësues, ko-
munës dhe Ministrisë lidhur me cilësinë e mësimdhënies dhe mjedisin shkollor.19

Funksioni i KPK-së është përfaqësimi i interesave të prindërve, inkurajimi dhe avancimi i ro-
lit të prindërve, si palë e rëndësishme e interesit në promovimin e cilësisë në arsim, përcjellja 
e mendimeve të prindërve tek Ministria lidhur me çfarëdo aspekti të arsimit parauniversitar 
dhe të jetë kanali kryesor i komunikimit dhe këshillimit mes Ministrisë, institucioneve arsi-
more e aftësuese dhe prindërve.20

Me qëllim të identifikimit të nivelit të interesimit të prindërve për ecurinë e fëmijëve të tyre 
në shkollë, ata janë pyetur për mënyrën dhe shpeshtësinë e informimit. Rezultatet tregojnë 
se 42.5 për qind  e prindërve shprehen se interesohen shpesh për ecurinë e fëmijës së tyre në 
shkollë, pasuar nga 36 për qind, të cilët deklarohen së interesohen vazhdimisht, ndërsa rreth 
19 për qind e prindërve të anketuar janë deklaruar se interesohen ndonjëherë.    

Sa i përket deklarimit të tyre se si ata informohen në lidhje me ecurinë e fëmijës në shkollë, 
më shumë se gjysma e prindërve të anketuar, apo rreth 62 për qind  e tyre, janë deklaruar 
se informohen përmes mbledhjes së prindërve. Format e tjera të informimit janë më pak të 
përdorura nga vetë prindërit, ku vetëm 20 për qind  janë shprehur se përdorin takimet me 
mësues (jo të organizuara nga shkolla). Vlen të theksohet se komunikimi mes prindërve dhe 
fëmijëve në raport me informimin e prindërve për ecurinë e fëmijëve në shkollë, sipas rezu-
ltateve duket të jetë  i ulët. Vetëm rreth 14 për qind  e prindërve të anketuar kanë deklaruar 
se, për ecurinë e fëmijëve në shkollë, informohen nga vetë fëmijët e tyre.

Është me rëndësi të përmendet që diferencat mes shpeshtësisë se interesimit të prindërve 
për ecurinë në shkollë të fëmijëve dhe nivelit të tyre arsimor, statusit të tyre të punësimit, 
gjinisë, vendbanimit, janë të rastësishme. Mund të themi se të gjitha këto grupe të prindërve 
paraqesin thuajse të njëjtin nivel interesimi për ecurinë e fëmijëve të tyre. 

E njëjta gjë mund të thuhet edhe për llojin e informimit të prindërve. Nuk paraqiten dallime 
signifikante mes grupeve të prindërve të përmendur më lart dhe mënyrës se si ata informo-
hen për ecurinë e fëmijëve të tyre në shkollë. 
16Ligji Nr. 04/L-032, për Arsimin Parauniversitar në Republikën e Kosovës, Neni 3.
17Ligji Nr. 04/L-032, për Arsimin Parauniversitar në Republikën e Kosovës Neni 5
18Ligji Nr. 04/L-032, për Arsimin Parauniversitar në Republikën e Kosovës Neni7 
19Ligji Nr. 04/L-032, për Arsimin Parauniversitar në Republikën e Kosovës Neni 16
20Ligji Nr. 04/L-032, për Arsimin Parauniversitar  në Republikën e Kosovës  Neni 16

21Këshilli i Sigurisë në shkolla do të duhej të përbëhej nga dre-
jtuesit e shkollave, përfaqësues nga mësimdhënësit, policisë, për-
faqësues nga Këshilli i prindërve, Këshilli i nxënësve dhe përfaqë-
sues të lagjes apo fshatit ku gjendet shkolla.

Konkluzionet dhe Rekomandimet 

Fillimisht, duhet të bëhet e qartë se arsimi parauniversitar është përgjegjësi e përbashkët e 
prindërve, e institucioneve arsimore dhe aftësuese, e komunave dhe e Qeverisë, sipas funk-
sioneve dhe detyrave përkatëse, dhe se vetëm më një vullnet dhe bashkëpunim të ndërsjellë, 
mund të arrihen rezultatet pozitive. 

Mirëpo, për të arritur këtë, para se gjithash, duhet të ketë një vullnet institucional dhe një 
partneritet institucion – bashkësi, që së bashku të ndërmarrin  hapat konkret për të ngritur 
sigurinë e përgjithshme në shkolla.

Bazuar në të gjeturat e hulumtimit, janë një numër rekomandimesh për institucionet rele-
vante dhe palët e interesit, të cilat duhet të ndërmerren në një të ardhme të afërt, në mënyrë 
që të gjithë nxënësve dhe mësimdhënësve t’u mundësohet zhvillimi i mësimit dhe edukimit 
në një ambient të sigurt:

Fillimisht, Komuna e Prizrenit duhet të 
bëjë publike rezultatet e hulumtimit dhe t’i 
prezantojë ato në një tryezë, ku do të jenë 
prezent te gjitha palët e interesit, si dhe 
pjesëtarë të shoqërisë civile dhe të medieve, 
për të marrë edhe mendimet e aktorëve të  
tjerë në lidhje me rekomandimet dhe hapat 
që duhet të merren në vazhdim. Rezultatet 
e këtij hulumtimi duhet t’i shërbejnë Ko-
munës në ndërtimin e politikave të veçanta, 
për të rritur sigurinë në shkolla, dhe si një 
mekanizëm për matjen e suksesit të arrit-
ur në përmirësimin e perceptimit të qytet-
arëve për sigurinë në shkolla dhe, në këtë 
mënyrë, të ndihmojë edhe në përmbushjen 
e objektivave të parapara me Strategjinë 
Nacionale për Siguri në Bashkësi. Komuna 
e Prizrenit duhet të ndajë këtë dokument 
veprimi  me MASHT-in edhe me komu-
nat e tjera, që do të shërbejë si model për 
adresimin e çështjeve me rëndësi,  bazuar 
në hulumtim paraprak. Në këtë mënyrë, ky 
dokument do të shërbente edhe gjatë harti-
mit të Strategjisë për Siguri në Shkolla, që 
pritet të hartohet këtë vit nga MASHT-i. 

2. Po ashtu, Komuna e Prizrenit duhet të 
inkurajojë dhe t’i mbështesë me mjete të 
nevojshme  të gjithë drejtuesit e shkollave 
të Prizrenit, që të formojnë  ose të fuqizo-
jnë Këshillin e Sigurisë21, si një trup i cili 

do të ketë për detyrë që para fillimit të  çdo 
viti shkollor, bazuar në një konsultim më të 
gjerë me vetë prindërit dhe nxënësit, të har-
tojë hapat konkretë, të bazuar në specifikat 
e shkollës,  për të rritur sigurinë. 
Po ashtu, ky Këshill do të duhej të mblidhej 
çdo muaj dhe të diskutojë në lidhje me sig-
urinë në shkolla dhe të  identifikojë sa më 
herët rreziqet dhe kërcënimet në shkollën 
e tyre.  Këshilli duhet të hartojë planin për 
siguri çdo vit dhe ta përcjellë atë tek insti-
tucionet relevante, me qëllim që të rrisin 
sigurinë e nxënësve dhe të personelit,  në 
shkollë, gjatë udhëtimit për në shkollë, si 
dhe gjatë aktiviteteve shkollore.  

3. Komuna e Prizrenit duhet të kërkojë nga 
Ministritë përkatëse inspektim vjetor të 
arsimit dhe identifikimin e çështjeve prob-
lematike, ashtu siç është paraparë edhe me 
Ligjin për Arsimin Parauniversitar. Ko-
muna, në bashkëpunim të ngushtë me ud-
hëheqësit e institucioneve arsimore, duhet 
te identifikojë në vazhdimësi rreziqet  që 
vinë si pasojë e infrastrukturës së dobët dhe 
të ndajë mjetet për evitimin e problemeve 
infrastrukturore, të identifikuara para fil-
limit të vitit shkollor, apo kur kjo të jetë e 
nevojshme.

4. Duke qenë se oborret e shkollave janë 
identifikuar si vende më pak të sigurta, Ko-
muna, bazuar në kompetencat e veta, duhet 
të sigurojë që viti i ri shkollor  t’i gjejë të 
gjitha shkollat me rrethoja dhe me ndriçim 
adekuat, për të rritur sigurinë. 

5. Komuna duhet të sigurojë të gjitha 
mjetet e nevojshme për siguri gjatë fat-
keqësive natyrore, zjarrit apo fatkeqësive të 
tjera, si dhe të sigurojë që i gjithë personeli 
dhe nxënësit janë të informuar se si duhet 
të reagojnë në situata të tilla, duke paran-
daluar kështu  lëndimin e nxënësve dhe të 
personelit mësimor. 

6. Komuna, përveç Kodit të Mirësjelljes, 
duhet të miratojë rregullat e parapara, jo 
vetëm për ndëshkimin e nxënësve, por edhe 
për të promovuar sjelljen e mirë dhe di-
siplinën e nxënësve,  konceptin e shkollave 
të shëndetshme dhe eliminimin e dhunës. 
Kjo të bëhet në bashkëpunim të ngushtë me 
nxënësit dhe prindërit, duke përmbushur 
edhe përgjegjësitë e parapara me Ligj. 

7. Komuna, përmes Këshillit Komunal për 
Siguri në Bashkësi, duhet të kërkojë rapor-
tim të rregullt mbi gjendjen së sigurisë në 
shkolla nga Policia dhe DKA-ja,  që do të 
mundësonte një reagim të menjëhershëm 
të parandalimit të dukurive negative në 
shkolla dhe përmes bashkëpunimit me 
prindër, Polici dhe autoritetet e tjera pub-
like, të ndërmarrin hapa për të adresuar 
sjelljet e dhunshme dhe keqpërdorimin në 
ose në lidhje me institucionin përkatës. 

8. Komuna, përmes Këshillit Komunal për 
Siguri në Bashkësi, duke u bazuar edhe në 
gjetjet e kësaj analize, sugjerohet që të kri-
jojë listën e kushteve të sigurisë, që secila 
shkollë duhet të plotësojë, në mënyrë që të 
certifikohet nga Komuna dhe ky Këshill, si 
“Shkollë e sigurt”. Vlershmi për ri-certifi-
kim të sigurisë do të duhej të bëhej në baza 
vjetore. 

9. Shkolla, duke krijuar partneritet me të 
gjithë nxënësit, duhet të ndërtojë forma të 
integrimit edhe të nxënësve problematikë 
dhe t’i përfshijë ata në procese të ndryshme 
të shkollës dhe në aktivitete sportive, kul-
turore dhe edukative, si dhe të krijojë part-
neritet me institucionet e tjera, si Qendrat 
për Punë Sociale.  

10. Komuna, bazuar në kompetencat vet-
jake, duhet që të kërkojë në vazhdimësi, 
dhe të gjejë mënyrat e përfshirjes së më-
simdhënësve në programe të ndryshme 
trajnuese, si: mënyrat e identifikimit të 
nxënësve me sjellje të dhunshme dhe inte-
grimi i tyre në shoqëri; metodat më bash-
këkohore të mësimdhënies për nxënësit më 
problematikë, etj.  

11. Me qëllim të rritjes së informimit dhe 
bashkëpunimit të institucionit shkollor me 
prindërit, Komuna do të duhej të krijon-
te një mekanizëm praktik të informimit, 
përveç aplikimit të metodave, si mbledh-
ja e prindërve, siç mund të jetë aplikimi i 
dërgimit të informatave me SMS.  Gjithash-
tu, mësimdhënësve duhet t’u ofrohen for-
ma standarde të raportimit pas çdo mbled-
hjeje me prindër, ku do të identifikoheshin 
shqetësimet që kanë prindërit, nxënësit apo 
edhe mësimdhënësit  dhe të përcilleshin 
tek Këshilli Drejtues i shkollave dhe më pas 
tek DKA-ja.

11. Duke qenë se pasiguria në trafik, si dhe 
rreziku nga qenët endacakë, janë identifi-
kuar si shumë shqetësuese, sidomos për 
nxënësit e klasave e ulëta, Komuna duhet 
të bashkëpunojë me Policinë e Kosovës, 
që të rrisë sigurinë në afërsi të shkollave 
dhe të identifikojë vendet me më rrezik 
për nxënësit. Po ashtu, mësimdhënësit dhe 
prindërit do të duhej, kur është e nevo-
jshme, të mbajnë kujdestari dhe të ndihmo-
jnë nxënësit e klasave të ulëta, duke i sho-
qëruar ata në vendet që paraqesin rrezik. 

